UNIVERSITI PUTRA MALAYSIA

DADU
IMBUHAN

RINGKASAN INOVASI

Dadu Gergasi Imbuhan PAK21 merupakan inovasi berasaskan
konsep pembelajaran abad ke-21 (PAK21) yang diuar-uarkan
oleh Kementerian Pendidikan Malaysia (KPM) untuk membantu
murid menguasai kata nama terbitan yang diuji secara holistik
dalam peperiksaan awam di Malaysia. Tambahan pula, hak cipta
teknik GAD dipegang oleh Universiti Putra Malaysia (UPM) dan
telah mendapat pengiktirafan daripada Bahagian Pembangunan
Kurikulum, KPM sebagai alat bantu mengajar secara didik hibur.
Hasil pengujian dalam kalangan guru Bahasa Melayu di sekolah
mendapati pengajaran menjadi lebih mudah dengan
penggunaan Dadu Gergasi Imbuhan PAK21. Ciri-ciri yang
terdapat dalam inovasi ini merupakan elemen yang diinginkan
oleh generasi abad ke-21 dalam melancarkan proses pengajaran
dan pembelajaran (PdP) serta membantu untuk memperkasakan
bahasa kebangsaan di sekolah.

ISU & MASALAH YANG DIATASI

Dadu Gergasi Imbuhan PAK21 telah menyelesaikan masalah
penguasaan imbuhan kata nama di Malaysia. Hasilnya,
pembangunan Dadu Gergasi Imbuhan PAK21 dalam penguasaan
imbuhan dapat memudahkan serta mengukuhkan pemahaman
tentang proses pembentukan imbuhan serta murid dapat
menguasai imbuhan dengan mudah. Perkara ini telah dapat
dilihat melalui perkembangan dalam penguasaan imbuhan
dalam kalangan murid. Pembelajaran secara dua hala ini turut
mencungkil pemikiran kritis murid serta memberikan peluang
kepada murid untuk menghasilkan teknik pembelajaran yang
sesuai dengan tahap perkembangan minda masing-masing.
Tambahan pula, proses uji cuba yang telah dijalankan dalam
<kalangan guru juga membawa keputusan vyang positif.
Kebanyakan guru bersetuju bahawa Dadu Gergasi Imbuhan
PAK21 membantu guru dalam pengajaran imbuhan serta
meningkatkan penguasaan imbuhan murid dan mengendalikan
PdP secara kreatif.

